
				এই পাতাটির মুদ্রণ সংশোধন করা প্রয়োজন। 
@b"
কবিতাবলী ।
র্তাহার গচ্ছিত রত্ন, করি প্রাণপণ । কিছু দিন করিয়াছি, রক্ষণাবেক্ষণ ॥ এমনি মমতা জন্মে, গচ্ছিত রতনে । আপনার বলিয়া ভাবি হে প্রতিক্ষণে ॥ অন্যের গচ্ছিত ধন, রেখে নিজ ঘরে । কোন মতে ফিরে দিতে, মন নাহি সরে ॥ যাহার গচ্ছিত ধন, তিনি ফিরে চান । উচিত কি র্যার ধন, তারে করা দান ? ॥ তোমার অধীনী আমি, তুমি প্রাণপতি। কোন কৰ্ম্ম নাহি করি, বিনা অনুমতি ॥ গচ্ছিত ধনের স্বামী, চান তার ধন । মন ত না চায় দিতে, মায়ার কারণ ॥ অবজ্ঞা না করি নাথ, তোমার কথায় । আছি মাত্র তোমার আজ্ঞার অপেক্ষায় ॥ যদিও আমার মন, দিতে নাহি চায় । যদিও লালসা আছে, কেবল মায়ায় ॥ তথাপি তোমার আজ্ঞা, না করি লঙ্ঘন । যা বলিবে তা করিব, শুন প্রাণধন ! ॥ ফিরে দিতে যদি তুমি, বল গুণমণি ! । র্যার ধন তারে ফিরে, দিব হে এখনি ॥

